
«Рақымшылық туралы» 
Қазақстан Республикасы 
Заңының жобасын әзірлеу және 
дайындау жөніндегі ведомствоаралық 
жұмыс тобына
(Ішкі істер министрлігі,
[bookmark: _GoBack]Әділет министрлігі, Бас прокуратура)

Құрметті әріптестер!

Қазақстан Республикасының жаңа Конституциясының қабылдануына байланысты «Рақымшылық туралы» Қазақстан Республикасы Заңының жобасын талқылау және дайындау шеңберінде ұсыныстар енгізу тәртібімен заң ғылымдарының докторы, профессор, заңгер-практик М.А. Сәрсембаевтың өтінішінде баяндалған ұстанымды қарауға жолдаймыз. 
Аталған өтініште қылмыстық құқық бұзушылықтардың экономикалық құрамы бойынша сотталған кәсіпкерлерге қатысты құқық қолдану практикасы мәселелері көтеріледі, сондай-ақ болашақ рақымшылық актісінің мазмұнын жетілдіру жөніндегі шаралар ұсынылады.
Атап айтқанда, мұндай адамдардың келтірілген залалды өтеу және мемлекеттің экономикалық қызметіне қатысу үшін әлеуеті бар екенін ескере отырып, зорлық-зомбылықпен байланысты емес экономикалық құқық бұзушылықтар үшін сотталған адамдарға рақымшылықты неғұрлым кең қолдану қажеттігіне назар аударылады. Олардың бас бостандығынан айыру орындарында одан әрі ұсталуы залалды өтеу мүмкіндігін шектеп қана қоймай, мемлекеттік бюджетке айтарлықтай жүктеме әкелетіні атап өтіледі.
Өтініште рақымшылық актісі қолданылатын не қолданылмайтын адамдар тобын айқындау кезінде Қазақстан Республикасы Қылмыстық кодексінің 78-бабының ережелерін қатаң сақтау туралы мәселе жеке қойылады. Нормативтік құқықтық актілердің белгіленген иерархиясын ескере отырып, қылмыстық заңнамаға тиісті өзгерістер енгізбей, заңға тәуелді немесе салалық актілермен ерекшеліктер тізбесін кеңейтуге жол берілмейтіндігі көрсетіледі.
Сондай-ақ, экономикалық құқық бұзушылықтар үшін сотталғандардың неғұрлым кең тобына рақымшылық жасауды; қоғамнан оқшауланбай залалды өтеуге бағытталған баламалы шараларды қолдануды; босатылған адамдарды экономикалық қызметке тартуды ынталандыратын тетіктерді пайдалануды; рақымшылық пен баламалы жазаларды қолданудың халықаралық тәжірибесін есепке алуды қарастыру ұсынылады. 
Баяндалғанды ескере отырып «Рақымшылық туралы» Қазақстан Республикасы Заңының жобасын әзірлеуге тұжырымдамалық тәсілдерді қалыптастыру кезінде өтініште көрсетілген осы ұсыныстар мен дәлелдерді қарауды сұраймыз.
Қылмыстық саясатты ізгілендіру қағидаттары, кәсіпкерлердің құқықтарын қорғау және қолданыстағы заңнама талаптарын сақтау арасындағы тепе-теңдікті қамтамасыз ету мәселелеріне ерекше назар аударуды сұраймыз.
Осы ақпарат нормашығармашылық және құқық қолдану қызметінде ықтимал есепке алу үшін жолданады.

Қосымша: М.А. Сәрсембаевтың өтініші (1 файл).

 	
        Құрметпен, 							 
          Қазақстан кәсіпкерлерінің 
          құқықтарын қорғау жөніндегі уәкіл 			      Қ. Нұров

